
Oshadhi Sukta from taittirIyasaMhitA

ತೈತ್ತಿರೀಯಾಣಾಮೋಷಧಿಸೂಕ್ತಂ

ತೈತ್ತಿರೀಯಸಂಹಿತಾಯಾಂ ಚತುರ್ಥಕಾಂಡೇ ದ್ವಿತೀಯಪ್ರಪಾಠಕೇ ಪ್ರಶ್ನೇ ವಾ
ಷಷ್ಠೋಽಯಮೋಷಧೀನಾಂ ವಿಂಶತ್ಯೃಚೋಽನುವಾಕಃ .
ಅಗ್ನಿರನುವಾಕರ್ಷಿಃ . ಓಷಧಿಮಾನಿನೋ ದೇವತಾಃ . ಓಷಧೀಶಃ ಸೋಮೋ
ದೇವತಾ .

ಸೋಮನಾಥೋ ಧನ್ವಂತರಿರ್ದೇವತಾ .

ಹರಿಃ ಓ3ಮ್ ..

ಸಸ್ವರಃ
ಯಾ ಜಾತಾ ಓಷ॑ಧಯೋ ದೇವೇಭ್ಯ॑ಸ್ತ್ರಿಯುಗಂ ಪುರಾ .

ಮಂದಾಮಿ ಬ॒ಭ್ರೂಣಾಮ॒ಹꣳ ಶ॒ತಂ ಧಾಮಾ॑ನಿ ಸ॒ಪ್ತ ಚ॑ .. 1..

ಶ॒ತಂ ವೋ ಅಂಬ ಧಾಮಾ॑ನಿ ಸ॒ಹಸ್ರಮು॒ತ ವೋ ರುಹಃ .
ಅಥಾ ಶತಕ್ರತ್ವೋ ಯೂಯಮಿಮಂಮೇ॑ ಅಗ॒ದಂ ಕೃತ .. 2..

ಪುಷ್ಪಾವತೀಃ ಪ್ರ॒ಸೂವತೀಃ ಫ॒ಲಿನೀ॑ರಫಲಾ ಉ॒ತ .

ಅಶ್ವಾ ಇವ ಸ॒ಜಿತ್ವ॑ರೀರ್ವೀ॒ರುಧಃ ಪಾರಯಿಷ್ಣವಃ .. 3..
ಓಷಧೀ॒ರಿತಿ ಮಾತರ॒ಸ್ತದ್ವೋ ದೇವೀ॒ರುಪ ಬ್ರುವೇ .

ರಪಾꣳ ಸಿ ವಿಘ್ನತೀರಿ॑ತ॒ ರಪಶ್ಚಾತಯ॑ಮಾನಾಃ .. 4..
ಅ॒ಶ್ವ॒ತ್ಥೇ ವೋ॑ ನಿ॒ಷದ॑ನಂ ಪ॒ರ್ಣ್ಣೇ ವೋ ವಸ॒ತಿಃ ಕೃತಾ .

ಗೋ॒ಭಾಜ ಇತ್ ಕಿಲಾಸಥ॒ ಯತ್ ಸ॒ನವ॑ಥ॒ ಪೂರುಷಂ .. 5..

ಯದಹಂ ವಾಜಯ॑ನ್ನಿ॒ಮಾ ಓಷಧೀರ್ಹಸ್ತ॑ ಆದಧೇ .

ಆ॒ತ್ಮಾ ಯಖ್ಷ್ಮ॑ಸ್ಯ ನಶ್ಯತಿ ಪು॒ರಾ ಜೀ॑ವ॒ಗೃಭೋ॑ ಯಥಾ .. 6..

ಯದೋಷ॑ಧಯಃ ಸಂಗಚ್ಛಂತೇ॒ ರಾಜಾನಃ॒ ಸಮಿತಾವಿವ .

ವಿಪ್ರಃ ಸ ಉ॑ಚ್ಯತೇ ಭ॒ಿಷಗ್ ರ॑ಖ್ಷೋಹಾಮೀ॑ವ॒ಚಾತ॑ನಃ .. 7..
ನಿಷ್ಕೃ॑ತಿ॒ರ್ನ್ನಾಮ ವೋ ಮಾತಾಽಥಾ॑ ಯೂಯꣳಸ್ಥ॒ ಸಂಕೃ॑ತೀಃ .
ಸ॒ರಾಃ ಪ॑ತ॒ತ್ರಿಣೀಃ॑ ಸ್ಥನ॒ ಯದಾ॒ಮಯ॑ತಿ ನಿಷ್ಕೃತ .. 8..

ಅ॒ನ್ಯಾ ವೋ ಅ॒ನ್ಯಾಮ॑ವತ್ವ॒ನ್ಯಾನ್ಯಸ್ಯಾ ಉಪಾವತ .

ತಾಃ ಸರ್ವಾ ಓಷ॑ಧಯಃ ಸಂವಿದಾನಾ ಇ॒ದಂ ಮೇ॒ ಪ್ರಾವತಾ॒ ವಚಃ .. 9..

ಉಚ್ಛುಷ್ಮಾ॒ ಓಷ॑ಧೀನಾಂ ಗಾವೋ ಗೋ॒ಷ್ಠಾದಿ॑ವೇರತೇ .

ಧನꣳ ಸನಿ॒ಷ್ಯಂತೀನಾಮಾತ್ಮಾನಂ॒ ತವ ಪೂರುಷ .. 10..

ಅತಿ ವಿಶ್ವಾಃ॑ ಪರಿ॒ಷ್ಠಾಃ ಸ್ತೇನ ಇ॑ವ ವ್ರ॒ಜಮ॑ಕ್ರಮುಃ .
ಓಷಧಯಃ ಪ್ರಾಚುಚ್ಯವು॒ರ್ಯತ್ ಕಿಂ ಚ॑ ತ॒ನುವಾꣳ ರಪಃ॑ .. 11..
ಯಾಸ್ತ ಆತಸ್ಥುರಾ॒ತ್ಮಾನಂ॒ ಯಾ ಆ॑ವಿವಿ॒ಶುಃ ಪರುಃ॑ ಪರುಃ .
ತಾಸ್ತೇ ಯಖ್ಷ್ಮಂ ವಿ ಬಾ॑ಧಂತಾಮು॒ಗ್ರೋ ಮ॑ದ್ಧ್ಯಮ॒ಶೀರಿ॑ವ .. 12..

ಸಾ॒ಕಂ ಯ॑ಖ್ಷ್ಮ॒ ಪ್ರ ಪ॑ತ ಶ್ಯೇನೇನ॑ ಕಿಕಿದೀ॒ವಿನಾ .

ಸಾ॒ಕಂ ವಾತಸ್ಯ ಧ್ರಾಜ್ಯಾ॑ ಸಾ॒ಕಂ ನ॑ಶ್ಯ ನಿ॒ಹಾಕಯಾ .. 13..

ಅ॒ಶ್ವಾವ॒ತೀꣳ ಸೋಮವತೀಮೂರ್ಜ್ಜಯಂ॑ತೀಮುದೋ॑ಜಸಂ .

ಆ ವಿ॑ಥ್ಸಿ ಸರ್ವಾ ಓಷ॑ಧೀರಸ್ಮಾ ಅ॑ರಿ॒ಷ್ಟತಾತಯೇ .. 14..

ಯಾಃ ಫ॒ಲಿನೀ॒ರ್ಯ್ಯಾ ಅ॑ಫ॒ಲಾ ಅ॑ಪು॒ಷ್ಪಾ ಯಾಶ್ಚ ಪು॒ಷ್ಪಿಣೀಃ॑ .
ಬೃಹ॒ಸ್ಪತಿಪ್ರಸೂತಾಸ್ತಾ ನೋ ಮುಂಚಂ॒ತ್ವꣳಹ॑ಸಃ .. 15..
ಯಾ ಓಷಧಯಃ ಸೋಮ॑ರಾಜ್ಞೀಃ ಪ್ರವಿ॑ಷ್ಟಾಃ ಪೃಥಿವೀಮನು .
ತಾಸಾಂ ತ್ವಮ॑ಸ್ಯುತ್ತ॒ಮಾ ಪ್ರ ಣೋ ಜೀ॒ವಾತವೇ ಸುವ .. 16..

ಅ॒ವ॒ಪತಂ॑ತೀರವದನ್ ದಿ॒ವ ಓಷ॑ಧಯಃ ಪರಿ .

ಯಂ ಜೀ॒ವಮಶ್ಞವಾಮಹೈ॒ ನ ಸ ರಿ॑ಷ್ಯಾತಿ ಪೂರುಷಃ .. 17..
ಯಾಶ್ಚೇದಮುಪಶೃ॒ಣ್ವಂತಿ ಯಾ॑ಶ್ಚ ದೂ॒ರಂ ಪರಾಗತಾಃ .
ಇ॒ಹ ಸಂಗತ್ಯ॒ ತಾಃ ಸರ್ವಾ ಅ॒ಸ್ಮೈ ಸಂ ದ॑ತ್ತ ಭೇಷ॒ಜಂ .. 18..

ಮಾ ವೋ ರಿಷತ್ ಖನಿತಾ ಯಸ್ಮೈ॑ ಚಾಹಂ ಖನಾಮಿ ವಃ .
ದ್ವಿಪಚ್ಚತು॑ಷ್ಪದಸ್ಮಾಕꣳ॒ ಸರ್ವಮಸ್ತ್ವನಾ॑ತುರಂ .. 19..

ಓಷಧಯಃ ಸಂ ವ॑ದಂತೇ ಸೋಮೇನ ಸ॒ಹ ರಾಜ್ಞಾ .

ಯಸ್ಮೈ ಕ॒ರೋತಿ॑ ಬ್ರಾಹ್ಮ॒ಣಸ್ತꣳ ರಾ॑ಜನ್ ಪಾರಯಾಮಸಿ .. 20..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ .

ನಿಃಸ್ವರಃ
ಯಾ ಜಾತಾ ಓಷಧಯೋ ದೇವೇಭ್ಯಸ್ತ್ರಿಯುಗಂ ಪುರಾ .

ಮಂದಾಮಿ ಬಭ್ರೂಣಾಮಹꣳ ಶತಂ ಧಾಮಾನಿ ಸಪ್ತ ಚ .. 1..

ಶತಂ ವೋ ಅಂಬ ಧಾಮಾನಿ ಸಹಸ್ರಮುತ ವೋ ರುಹಃ .
ಅಥಾ ಶತಕ್ರತ್ವೋ ಯೂಯಮಿಮಂಮೇ ಅಗದಂ ಕೃತ .. 2..

ಪುಷ್ಪಾವತೀಃ ಪ್ರಸೂವತೀಃ ಫಲಿನೀರಫಲಾ ಉತ .

ಅಶ್ವಾ ಇವ ಸಜಿತ್ವರೀರ್ವೀರುಧಃ ಪಾರಯಿಷ್ಣವಃ .. 3..

ಓಷಧೀರಿತಿ ಮಾತರಸ್ತದ್ವೋ ದೇವೀರುಪ ಬ್ರುವೇ .

ರಪಾꣳ ಸಿ ವಿಘ್ನತೀರಿತ ರಪಶ್ಚಾತಯಮಾನಾಃ .. 4..
ಅಶ್ವತ್ಥೇ ವೋ ನಿಷದನಂ ಪರ್ಣ್ಣೇ ವೋ ವಸತಿಃ ಕೃತಾ .

ಗೋಭಾಜ ಇತ್ ಕಿಲಾಸಥಯತ್ ಸನವಥ ಪೂರುಷಂ .. 5..

ಯದಹಂ ವಾಜಯನ್ನಿಮಾ ಓಷಧೀರ್ಹಸ್ತ ಆದಧೇ .

ಆತ್ಮಾ ಯಖ್ಷ್ಮಸ್ಯ ನಶ್ಯತಿ ಪುರಾ ಜೀವಗೃಭೋ ಯಥಾ .. 6..

ಯದೋಷಧಯಃ ಸಂಗಚ್ಛಂತೇ ರಾಜಾನಃ ಸಮಿತಾವಿವ .

ವಿಪ್ರಃ ಸ ಉಚ್ಯತೇ ಭಿಷಗ್ ರಖ್ಷೋಹಾಮೀವಚಾತನಃ .. 7..
ನಿಷ್ಕೃತಿರ್ನ್ನಾಮ ವೋ ಮಾತಾಽಥಾ ಯೂಯꣳಸ್ಥ ಸಂಕೃತೀಃ .
ಸರಾಃ ಪತತ್ರಿಣೀಃ ಸ್ಥನ ಯದಾಮಯತಿ ನಿಷ್ಕೃತ .. 8..

ಅನ್ಯಾ ವೋ ಅನ್ಯಾಮವತ್ವನ್ಯಾನ್ಯಸ್ಯಾ ಉಪಾವತ .

ತಾಃ ಸರ್ವಾ ಓಷಧಯಃ ಸಂವಿದಾನಾ ಇದಂ ಮೇ ಪ್ರಾವತಾ ವಚಃ .. 9..
ಉಚ್ಛುಷ್ಮಾ ಓಷಧೀನಾಂ ಗಾವೋ ಗೋಷ್ಠಾದಿವೇರತೇ .

ಧನꣳ ಸನಿಷ್ಯಂತೀನಾಮಾತ್ಮಾನಂ ತವ ಪೂರುಷ .. 10..

ಅತಿ ವಿಶ್ವಾಃ ಪರಿಷ್ಠಾಃ ಸ್ತೇನ ಇವ ವ್ರಜಮಕ್ರಮುಃ .
ಓಷಧಯಃ ಪ್ರಾಚುಚ್ಯವುರ್ಯತ್ ಕಿಂ ಚ ತನುವಾꣳ ರಪಃ .. 11..
ಯಾಸ್ತ ಆತಸ್ಥುರಾತ್ಮಾನಂ ಯಾ ಆವಿವಿಶುಃ ಪರುಃ ಪರುಃ .
ತಾಸ್ತೇ ಯಖ್ಷ್ಮಂ ವಿ ಬಾಧಂತಾಮುಗ್ರೋ ಮದ್ಧ್ಯಮಶೀರಿವ .. 12..

ಸಾಕಂ ಯಖ್ಷ್ಮ ಪ್ರ ಪತ ಶ್ಯೇನೇನ ಕಿಕಿದೀವಿನಾ .

ಸಾಕಂ ವಾತಸ್ಯ ಧ್ರಾಜ್ಯಾ ಸಾಕಂ ನಶ್ಯ ನಿಹಾಕಯಾ .. 13..

ಅಶ್ವಾವತೀꣳ ಸೋಮವತೀಮೂರ್ಜ್ಜಯಂತೀಮುದೋಜಸಂ .

ಆ ವಿಥ್ಸಿ ಸರ್ವಾ ಓಷಧೀರಸ್ಮಾ ಅರಿಷ್ಟತಾತಯೇ .. 14..

ಯಾಃ ಫಲಿನೀರ್ಯ್ಯಾ ಅಫಲಾ ಅಪುಷ್ಪಾ ಯಾಶ್ಚ ಪುಷ್ಪಿಣೀಃ .
ಬೃಹಸ್ಪತಿಪ್ರಸೂತಾಸ್ತಾ ನೋ ಮುಂಚಂತ್ವꣳಹಸಃ .. 15..
ಯಾ ಓಷಧಯಃ ಸೋಮರಾಜ್ಞೀಃ ಪ್ರವಿಷ್ಟಾಃ ಪೃಥಿವೀಮನು .
ತಾಸಾಂ ತ್ವಮಸ್ಯುತ್ತಮಾ ಪ್ರ ಣೋ ಜೀವಾತವೇ ಸುವ .. 16..

ಅವಪತಂತೀರವದನ್ ದಿವ ಓಷಧಯಃ ಪರಿ .

ಯಂ ಜೀವಮಶ್ಞವಾಮಹೈ ನ ಸ ರಿಷ್ಯಾತಿ ಪೂರುಷಃ .. 17..
ಯಾಶ್ಚೇದಮುಪಶೃಣ್ವಂತಿ ಯಾಶ್ಚ ದೂರಂ ಪರಾಗತಾಃ .
ಇಹ ಸಂಗತ್ಯ ತಾಃ ಸರ್ವಾ ಅಸ್ಮೈ ಸಂ ದತ್ತ ಭೇಷಜಂ .. 18..

ಮಾ ವೋ ರಿಷತ್ ಖನಿತಾ ಯಸ್ಮೈ ಚಾಹಂ ಖನಾಮಿ ವಃ .

ದ್ವಿಪಚ್ಚತುಷ್ಪದಸ್ಮಾಕꣳ ಸರ್ವಮಸ್ತ್ವನಾತುರಂ .. 19..

ಓಷಧಯಃ ಸಂ ವದಂತೇ ಸೋಮೇನ ಸಹ ರಾಜ್ಞಾ .

ಯಸ್ಮೈ ಕರೋತಿ ಬ್ರಾಹ್ಮಣಸ್ತꣳ ರಾಜನ್ ಪಾರಯಾಮಸಿ .. 20..

ಇತಿ ತೈತ್ತಿರೀಯಾಣಾಮೋಷಧಿಸೂಕ್ತಂ ಸಂಪೂರ್ಣಂ .

ಓಂ ಶಾಂತಿಃ ಶಾಂತಿಃ ಶಾಂತಿಃ .

